
Макалада интернеттин экономикалык чөйрөсү, ошон-
дой эле анын негизги кирешеси каралат. Бүгүнкү күндө эконо-
миканын түрдүү тармактарында интернетти колдонуу ар 
бир өлкөнүн экономикалык өнүгүүсүнүн ажырагыс бөлүгү бо-
луп саналат. Интернет бизнесте, атап айтканда маркетинг-
дик ишмердүүлүктө көбүрөөк колдонулуп, анын натыйжалуу-
лугун жогорулатууга олуттуу салым кошууда. Интернеттин 
пайда болушу Кыргызстандагы айрым компаниялардын да 
ишине жана айрым тармактардын жана бүтүндөй экономи-
канын өнүгүшүнө таасирин тийгизди – Интернеттин 
таасири астында компаниялар да, бүтүндөй тармактар да 
өзгөрүүдө. Кыргызстандын экономикасынын айрым 
секторлору (чекене соода, мамлекеттик кызмат көрсөтүү 
сектору, интернет-туризм, интернет-банкинг). 
Интернеттен белгилүү артыкчылыктарды  ала алышат. 
Жаңы сатуу каналдарынын пайда болушу жана өнүгүшү, 
заманбап инновациялык жана эффективдүү бизнес 
моделдерин киргизүүгө шарттарды түздү. Интернеттин 
экономикалык кирешесинин башталышы 1983-ж. барып 
такалат. Анда айрым локалдык тармактарды интеграциялоо 
процесси жана «Интернеттин» бирдиктүү маалымат берүү 
тармагын түзүү системасына жол ачылган. Ошентип, 
интернет-экономикалык өнүгүүнүн натыйжасы болсо, анын 
элементтерин бүтүндөй электрондук системасынын негизги 
кирешеси катары көрсөтүүгө туура келет. Бул бизнес-модели 
буга чейин экономиканын киреше тармактарына ылайык ке-
лип, журналисттердин редактордук көз карандысыздыгын 
сактап калууга толук мүмкүндүк бере алган. 

Негизги сөздөр: интернет желеси, чекене соода, мамле-
кет, кызмат көрсөтүү, секторлор, интернет-туризм, интер-
нет-банкинг, экономикалык кызыкчылыктар. 

В статье рассматривается экономическое поле Интер-
нета, а  также его основные доходы. Сегодня применение 
сети Интернет в различных секторах экономики является 
незаменимым составляющим экономического развития любой 
страны. Интернет все активней используется в бизнесе, в 
частности в его маркетинговой деятельности и в 
существенной степени способствует повышению его 
эффективности. Появление Интернета повлияло на работу 
как отдельных компаний в Кыргызстане, так и на развитие 
некоторых отраслей и экономику в целом – как компании, так 
и целые индустрии меняются под влиянием Интернета. 
Отдельные отрасли экономики Кыргызстана (розничная 
торговля, сектор государственных услуг, интернет-туризм, 
интернет-банкинг) получают определенные преимущества 
от Интернета: появление и развитие новых каналов продаж, 
внедрение современных инновационных и эффективных 
бизнес-моделей и изменение структуры операционных 
процессов. Началом развития интернет-экономики можно 
считать 1983 г., когда закончился процесс интеграции 
отдельных локальных сетей и установления единой объеди-

ненной сети передачи данных «Интернет», названием для 
которой послужило имя протокола передачи данных. Таким 
образом, интернет-экономика является следствием развития 
электронной экономики, соответственно, и элементы 
интернет-экономики продолжают и дополняют развитие 
всей системы электронной экономики, образуя единое целое, 
формируя, таким образом, инновационно-информационную 
экономику как следующий этап развития в концепции 
постиндустриализма. 

Ключевые слова: интернет сеть, розничная торговля, 
государство, услуги, сектора, интернет-туризм, интернет-
банкинг, экономические интересы. 

The article examines the economic field of the Internet as 
well as its main income. Today, the use of the Internet in various 
sectors of the economy is an indispensable component of the 
economic development of any country. The Internet is increasingly 
used in business, in particular in its marketing activities, and 
significantly contributes to increasing its efficiency. The 
emergence of the Internet has influenced the work of both 
individual companies in Kyrgyzstan and the development of certain 
industries and the economy as a whole - both companies and entire 
industries are changing under the influence of the Internet. Certain 
sectors of the economy of Kyrgyzstan (retail trade, the sector of 
public services, Internet tourism, Internet banking) receive certain 
advantages from the Internet: the emergence and development of 
new sales channels, the introduction of modern innovative and 
effective business models and a change in the structure of 
operational processes. The beginning of the development of the 
Internet economy can be considered 1983, when the process of 
integration of separate local networks and the establishment of a 
single unified data transmission network «Internet» was com-
pleted, the name for which was the name of the data transfer pro-
tocol. Thus, the Internet economy is a consequence of the develop-
ment of the electronic economy, respectively, and the elements of 
the Internet economy continue and complement the development of 
the entire system of the electronic economy, forming a single 
whole, thus forming an innovative information economy as the next 
stage of development in the concept of post-industrialism. 

Key wors: internet network, retail, government, services, 
sectors, internet tourism, internet banking, economic interests 

Маалыматтык коомдо коомдун күндөлүк жашоо 

турмушун камсыз кылган өзгөчө маанидеги 

продукты катары маалымат таанылган. Ошондуктан, 

массалык маалымат каражаттарынын рыногу 

баардык – кесиптик, техникалык, экономикалык 

багыттары боюнча эволюциялык жол менен өнүгөт. 

Массалык маалымат каражаттарынын бизнес-модели 

логикалуу сүрөттөлүп, алар кандайдыр бир 

көрүнүштө маалыматтык продуктыларды түзүп, 

аудиторияга берет. Ошондой эле нарктын 

экономикалык, социалдык жана башка формаларына 

ээ болушат. Интернет алкагындагы массалык 

маалымат каражаттарынын экономикалык өнүгүшүн 

экономикалык кирешенин төмөнкүдөй 3 баскычына 

бөлүп кароого болот:  

а) салттык Массалык маалымат каражаттары 

үчүн зарыл болгондой, Интернет көлөмдүү чыгымды 

талап кылбагандыгы менен пайдалалуу;  

б) Интернет алкагында массалык маалымат 

каражаттарынын өнүгүү стратегиясын иштеп чыгып, 

уюштуруучулар интернетти бизнес долбоор катары 

карай баштап, кошумча киреше булагын издешет. 

Ошентип, алар жаңы тиркемелерди түзүп, колдонуу-

чуларга кошумча акы төлөнүүчү кызматтарды сунуш 

кылышат;  

в) интернет рыногу аудиторияны сактап калууга 

болгон аракетинде канчалык өнүккөн болсо, масса-

лык маалымат каражаттары ошого жараша ишмер-

диктин жаңы формаларын, ыкмаларын издей баш-

тайт. Жаңы аудиторияны тартуу алар үчүн алгачкы 

тапшырма болуп саналат. Себеби, алардын 

каржылык ийгилиги ошого жараша болот. 

Интернетте киреше табуунун бир канча модел-

дери бар. Алардын арасында төлөм жүргүзүү 

моделин көрсөтүүгө болот. Бул модель контентке 

белгилүү бир төлөмдү көрсөтөт. Тагыраак айтканда, 

окурман Интернет аркылуу белгиленген тариф 

боюнча төлөм жүргүзүү аркылуу жол ачыла турган 

материалдарды төлөм жүргүзбөй туруп көрө албайт. 

Бул модель киреше чегинен алып караганда 

актуалдуу. Ал эми аудиторияны, тагыраак айтканда, 

потенциалдуу сатып алуучуларды тартуу чегинен 

алып караганда, анын ийгиликке жетиши күмөн 

жаратат. Интернет өз алдынча долбоор жана 

чыгымдарды үнөмдөө катары каралбаган учурда 

интернет рыногунун экономикалык өнүгүшү 

биринчи этапта туруп, ал салттык массалык маалы-

мат каражаттарынын алдында интернеттин негизги 

артыкчылыгы болуп эсептелет. Ошондуктан, эконо-

миканын рынок шартында Кыргызстандын интерне-

тинин бизнес-модели эффективдүү эмес деп тааныл-

ган. Адистештирилген маалыматтык сайт Newrepor 

ter.org жаңы сайтынын журналисттери үчүн Кыргыз-

стандагы интернет редакторлорунан төлөм жүргүзүү 

аркылуу алына турган интернет-басылмалардын ма-

териалдарынын жеткиликтүүлүгү жөнүндө онлайн 

сурамжылоо жүргүзгөн. Онлайн сурамжылоого өлкө-

бүздөгү 8 ири интернет басылмалардын башкы 

редакторлору катышкан. Алардын жоопторунун 

варианттары төмөнкүдөй көрүнүштө 

бөлуштүрүлгөн: 

а) төлөм жүргүзүлүүчү интернет газета – эффек-

тивдүү эмес. Адамдар акы төлөп пайдаланууга даяр 

боло элек (76%, 6 добуш);  

б) басылмаларга мыкты альтернатива (25%, 2 

добуш) [1]. 

Жарнама интернеттин ири киреше булагы бо-

луп саналат. Акыркы жылдары интернеттеги жарна-

малардын таасири саны жана эффективдүүлүгү 

боюнча салттык массалык маалымат 

каражаттарындагы жарнамалардын 

көрсөткүчтөрүнөн алдыда турат. Салттык массалык 

маалымат каражаттарындагы жарнамалар ызы-чууга 

айланып, ага каршы эл ичинде иммунитет иштелип 

чыкты. Бир канча жылдардын аралыгында Интернет 

алкагы аудиториянын, башкача айтканда, 

потенциалдуу товар жана жарнама кызматын сатып 

алуучулардын көңүлүн өзүнө бурду. Marketerдин 

маалыматы боюнча, 2014-жылы америкалык 

жарнама берүүчүлөр интернеттеги жарнамага 37,03 

миллиард доллар, басылмалардагы жарнамаларга 41 

миллиард доллар сарпташкан. Басылмадагы 

жарнамалардан 22,7 миллиарды журналдарга, 18,3 

миллиардды газеталарга жумшалган. 

Акыркы жылдары контекстик жарнама Интер-

неттеги жарнамалардын негизги түрү болуп калды. 

Себеби, ал пайдалануучулардын кызыкчылыктарына 

жараша, тагыраак айтканда, издөө машинасындагы 

белгилүү бир суроосуна жооп бере турган жарнама-

лык жарыялардын көрсөтүлүшүн жөнгө салып 

турууга жол берет. Ошентип, жарнама 

берүүчүлөрдүн өзүнүн сунушу менен издөө сабына 

«профилдик түтүкчө» суроосун жайгаштырган 

колдонуучуларга гана кайрылуу мүмкүнчүлүгү бар. 

Ошондой эле азыркы учурда ушул түрдөгү 

продукцияларга гана колдонуучулар кызыгышат. 

Суроо түйүнү боюнча берилген жарыялардын 

көрсөтүлүшүнөн тышкары көрсөткүчтөрдү 

географиялык жана убакыт параметрлери боюнча да 

ыңгайлаштырууга болот. Тар чөйрөгө ылайыкташкан 

порталда жайгаштырылган баннердик же медиялык 

жарнама сапаты боюнча максаттуу аудиторияга 

адистештирилген оффлайн басылмалардан кем 

калбайт. Баннер – бул максаттуу жарнаманын була-

гына чакырык таштаган гиперлинк шилтемеси 

аркылуу тик бурчтуу графикалык сүрөттү көрсөтүп 

турат. Баннерлер, негизинен маалымат булагы 

катары кызмат кылып, максаттуу жарнама булагына 

ташталган чакырыктын түрү болуп саналат. 

Интернет жарнамаларынын бул эски түрлөрү менен 

катар эле pop-up и richmedia, Pop-up өзгөчө 

түрлөрүкеңири таркатылууда. Pop-up компьютер 

терезесинин экранына «түшүп», Web-баракчаны 

ачканда эле көзгө көрүнөт. Көпчүлүк колдонуучулар 

аны өтө эле тажатма баракча катары көрүшөт. Бирок 

салттуу баннерге салыштырмалуу ага көп көңүл 

бурушканы эсептөөнүн жыйынтыгында белгилүү 

болду. Жарнаманын экинчи тиби richmedia анимация 

менен кыймылдуу сүрөттөрдү 

интеграциялагандыктан, ушундай аталышка ээ бол-

гон. Колдонуучулардын көз карашында ал кыйла 

көркөмдүү жана графикалык жактан бай. Акыркы 

мезгилде өзүнүн көркөмдүгү жана 

мааалыматтуулугу аркылуу жарнама берүүчүлөрдүн 

арасында кыйла популярдуулукка жетишкен [2]. 

Кыргызстанда интернеттин негизги киреше бу-

лагы болуп жарнама эсептелет. Мисалы, «CA-

NEWS» интернет басылмасынын негизги бетинин 

20%га жакын аянтын жарнамалык материалдар 

ээлейт. Контентти сатуудан жана жарнамадан тыш-

кары кирешенин аз эмес бөлүгүн алар көрсөткөн он-

лайн кызмат көрсөтүүдөн түшкөн төлөмдөр түзөт. 

Жарнамалардан түшкөн жана керектөө 

төлөмдөрүнөн түшкөн кирешенин көрсөткүчтөрү 

интернет-компаниялардын киреше структурасында 

кескин өзгөрүүгө туш келиши мүмкүн. Бул жерде 

Интернеттеги кызмат көрсөтүү компанияларынан 

сунушталган түрлөрү, компаниялардын 

ишмердигинин узактыгы, корпоративдик брендинин 

популярдуулугу негизги критерийлер болуп 

эсептелет.  

Буга чейин белгиленгендей эле, киреше табуу 

ыкмасы катары кызмат көрсөтүүнү азырынча акысыз 

сунуш кылган онлайн массалык маалымат каражат-

тары болуп саналат. Бирок адистештирилген сайттар 

(мисалы, акысыз капчык) көп учурда кардарларына 

катталууга, өзү жөнүндөгү маалыматтарды, керектөө 

профилдерин ыктыярдуу түрдө маалымдап берүүнү 

сунушташат. Жогоруда белгиленген бизнес-модел-

дердин баардыгы Интернетке жана анын мүмкүнчү-

лүгүнө гана таянып, өзүнүн стратегиясын 

аныкташат. Эл аралык журналистикалык желе анын 

аудиториясына түздөн-түз көз каранды болгон 

альтернативалык бизнес-моделди сунуш кылат. 

Коомдук каржылоодогу компаниялар массалык 

маалымат каражаттарында чагылдырып берүүгө 

мүмкүн болбогон окуялардын жарыяланышына 

кызыктар болгон катардагы жарандардан 

каражаттарды чогултат. Бул бизнес-модели буга 

чейин эле болгон долбоорлор үчүн ылайык келип, 

журналистердин редактордук көз карандысыздыгын 

сактап калууга мүмкүнчүлүк берет. Керектүү 

каржылык каражаттарды бюрократиялык тосмосу 

жок алууга шарт түзүп, чакан гранттар кошумча 

долбоорлордун башталышы үчүн баштапкы 

капиталдын түзүлүшүнө шарт түзгөн ыңгайлуу ыкма 

болуп саналат. Мында эреже катары, ишеним 

көрсөткөн тараптар журналист-ишкерлер жана 

фрилансерлер үчүн чоң эмес суммадагы акча каража-

тын бөлүп беришет.  

Бул модель интернет рыногу өнүгүү жолуна 

жаңыдан түшкөн өлкөлөрдө актуалдуу болуп саналат 

да, буга байланыштуу массалык маалымат каражатт-

арынын рыногун башкарууга чет өлкөлүк донор 

уюмдардын кенен кирип келишине жол ачат. 

Кыргызстанда дээрлик ар бир үчүнчү интернет укук 

коргоо органдары жана эл аралык фонду тарабынан 

түзүлгөндүктөн, өлкөбүздө бул модель актуалдуу. 

Кыргызстандагы бул моделдин ийгиликтүү иш алып 

баргандыгынын мисалы катары 2006-жылы 

нидерландык Hivos гуманитардык фондунун 

колдоосу аркылуу түзүлгөн Kloop.kg веб-сайтынын 

ишмердигин көрсөтүүгө болот. Алгач ал «Клооп 

Медиа» коомдук фондунун виртуалдык аянтчасы 

катары долбоорлонуп, 2009-жылы өз алдынча 

маалыматтык сайт болуп калган. Иш багытынын 

принцибине карабастан, ресурс Массалык маалымат 

каражаты статусунан баш тарткан. Коомдук 

маанилүү окуяларды чагылдыруудан тышкары 

Kloop.kg журналистерге медианын жаңы стандарт-

тарын окутуу жана өлкөбүздөгү жарандык жур-

налистиканы өнүктүрүү иши менен алектенет. 

Мындан тышкары, Kloop.kg колдонуучулар үчүн 

блог-платформа кызматын көрсөткөн алгачкы ин-

тернет-долбоор болуп калды. 2010-жылдын акы-

рында бул ресурс 2500 блогдон туруп, алардын ичи-

нен 300ү үзгүлтүксүз жаңыланып, аны 

пайдалануучулардын саны жогорку көрсөткүчкө 

жеткен [3]. 

АКШ 2012-жылды Banyan сыяктуу долбоорлор-

дун аткарылышына мүмкүнчүлүк берген кооператив-

дердин жылы деп жарыялаган. АКШдагы интернет 

базасындагы бул алгачкы локалдык журналистика-

лык кооперативдин ишмердиги маалыматтык 

кризистен арылууга багытталып, журналистиканын 

өнүгүшү үчүн «түшүмдүү жаңы кыртыш» катары 

кызмат кылышы мүмкүн. Ушуга окшогон моделдер 

башка өлкөлөрдө, алардын ичинде Мексикада жана 

Германияда иштей баштаган. Канадада ар башка 

шаарлардагы айрым-айрым маалыматтык 

сайттардын маалыматтарынан түзүлгөн бирдиктүү 

улуттук апталык гезиттердин макалаларына 

демөөрчүлүк кылган кызматкерлердин кооперативи 

бар. Мындай уюм кыйла демократиялуу, учурдагы 

экономикалык климат үчүн негизделген бизнес-

модель болуп саналып, ал көлөмдүү чыгымга 

болжолдонбойт. Баардык чечимдер жогоркулардан 

кабыл алынып, төмөнкүлөргө багытталган 

корпоративдик мамиледен айырмаланып, адамдарга 

маселени өз алдынча чечип, жарыялоо укугун берет. 

Бир топ инвестициянын агымын: ири фонддордон 

тартып анонимдүү донорлорго чейин, айрым учурда 

корпоративдик демөөрчүлөрдүкучагына алган кай-

рымдуулук модели бар. Маалыматтык-изилдөө багы-

тындагы ProPublica сайты жарнамалык жарыяларды 

кабыл алса да, кайрымдуулук каражатынан түзүлгөн-

дүктөн, жаңылык багытындагы сайттардын айкын 

мисалы болуп эсептелет. ChicagoNewsCooperative - 

жаратмандык кооперативи. Бирок ал өзүнүн бизнес-

тактикасы боюнча коммерциялык эмес уюм болгон-

дуктан, ал коомдук кызыкчылыкка кызмат кылган 

структуралар менен иштеп, NewYorkTimesдан алын-

ган каржылык колдоодон тышкары салттуу киреше 

булагын пайдаланат. Чикагонун коомдук теле берүү 

станциясы менен кызматташуунун катарында, бул 

маалыматтык уюм NewYorkTimes гезитине эксклю-

зивдүү жарыялоо үчүн материалдарды 24 саатка бер-

гени үчүн акчалай компенсация алат [4]. 

